
Stori 3   Y Bugeiliaid yn dod o hyd i Iesu 

Pan glywodd y
bugeiliaid y newyddion
da am Iesu, roedden
nhw’n awyddus iawn i
fynd i weld y Baban
drostynt eu hunain.  
Felly, dyma nhw’n
brysio i Fethlehem ac
fe gawson nhw hyd i’r
Baban – yn union fel y
dywedodd yr angel
wrthyn nhw!
Pan welon nhw Iesu,
doedden nhw ddim yn
gallu cadw’r newyddion da hyn iddyn nhw eu hunain! 
Adroddon nhw’r hanes am y cyfan a welsant ac a glywsant wrth
bob un o’u cwmpas.  
Roedd pawb a glywodd eu newyddion yn rhyfeddu!
Rhaid bod Mair a Joseff wedi eu synnu pan glywson nhw’r hanes gan
y bugeiliaid.  Ond buodd Mair yn meddwl yn hir am bopeth a
ddigwyddodd.
Rhowch gylch o gwmpas yr atebion cywir.
Pwy ruthrodd i Fethlehem i chwilio am y Baban?  
Mair       Joseff       Y bugeiliaid
Pwy fuodd yn meddwl yn hir am y cyfan a ddigwyddodd? 
Mair       Joseff       Y bugeiliaid

Dyna beth oedd cyfnod cyffrous yn hanes y bugeiliaid!  Nawr, gan
eu bod wedi gweld Iesu drostynt eu hunain, fyddai pethau fyth yr un
peth! 
Unwaith y byddwn ni wedi dod i adnabod yr Arglwydd Iesu fel ein
Gwaredwr, cawn ninnau hefyd ein newid. Fydd ein bywydau ni fyth
yr un peth ar ôl i hynny ddigwydd!

Mae’r stori 
hon yn sôn am:

Ymwelwyr cyntaf y
Baban Iesu.

